
CYLLIDEBAU CYMORTH

“Eich bywyd yn eich dwylo chi”

Hoffech chi Ydych chi eisiau
ddewis pwy sy’n bod yn gyfrifol

darparu eich am eich bywyd
gofal/cefnogaeth eich hun arheoli

ar adeg sy’n eich pecyn gofal
gyfleus i chi? eich hun?

\MAER HYN SYN BWNSIG | CHI
\!N BWYSIG :Nc nsryp'

pEDDF WASANAETHAU -

Os ydych wedi ateb ‘ydw’ i’r cwestiynau hyn, gallai
Cyllidebau Cymorth fod yr ateb i chi.

Os hoffech gael gwahanol fformat neu iaith, neu os hoffech gael
unrhyw wybodaeth, cysylltwch &’n Tim Un Pwynt Mynediad ar
0300 456 1000.




Beth yw Cyllideb Cymorth?

Os ydych yn gymwys i ofal cymdeithasol gall Cyngor Sir Ddinbych
nawr roi arian i chi i roi dewis a rheolaeth i chi ynglyn a sut rydych
yn diwallu eich anghenion. Gelwir hyn yn Gyllideb Cymorth.

Gellir ei ddefnyddio i dalu am bethau fel:
e Gofal personol
e Cefnogaeth i fyw yn eich ty eich hun
e Cefnogaethifynd allan
e Offer

Pwy sy’n gallu cael Cyllideb Cymorth?

Bydd pawb sy’n gymwys ar gyfer cynllun gofal a chymorth a reolir
gan y Cyngor yn cael Cyllideb Cymorth.

Wrth benderfynu os ydych yn gymwys ar gyfer Cyllideb Cymorth,
byddwn angen cymryd i ystyriaeth unrhyw fudd-daliadau lles
rydych yn eu derbyn.

Ceir tri math o Gyllideb Cymorth yn Sir Ddinbych

Mae'r tri math o Gyllideb Cymorth sydd ar gael yn rhoi'r dewis a'r
rheolaeth rydych eisiau wrth gynllunio eich pecyn gofal a
chefnogaeth a diwallu eich anghenion mewn ffyrdd newydd a
gwahanol.

1. Cyllideb a Reolir gan Awdurdod Lleol

2. Cyllideb a Reolir gan Drydydd Parti

3. Cyllideb a Hunan Reolir

Gallwch hefyd gael pecyn cymysg o’r uchod.

1. Cyllideb a Reolir gan Awdurdod Lleol — Byddwch yn gwybod
faint fydd eich Cyllideb Cymorth, fodd bynnag cedwir yr arian
gan y Cyngor. Byddwch chi a swyddog o’r Cyngor yn nodi’r
hyn rydych eisiau ei gyflawni ac yn creu cynllun gofal a
chymorth ac yn penodi darparwr gofal. Os ydych eisiau
darparwr gofal gwahanol i'r un a benodwyd yna bydd yn rhaid i
chi ddewis math gwahanol o Gyllideb Cymorth.

2. Cyllideb a Reolir gan Drydydd Parti — Dyma lle telir yr arian i
sefydliad trydydd parti a byddwch yn cytuno sut fydd yr arian
yn cael ei wario i gwrdd &’ch anghenion gofal a chefnogaeth.
Bydd y Cyngor angen gwirio’r cynllun gofal a chymorth i sicrhau
ei fod yn gyfreithiol, yn debygol o ddiwallu canlyniadau ac yn
dod o fewn y gyllideb.

Mae’r prif gontract rhwng y Cyngor a’r sefydliad trydydd parti a
bydd yn seiliedig ar eich cynllun gofal a chymorth.

3. Cyllideb a Hunan-Reolir — Dyma lle telir yr arian i chi neu eich
cynrychiolydd i ddiwallu eich anghenion gofal a chymorth y
cytunwyd arnynt. Mae’r math hwn o Gyllideb Cymorth yn rhoi’r
dewis a’r rheolaeth mwyaf i chi.

Er enghraifft, gallech gyflogi Cymhorthydd Personol. Yn yr
achos hwn gallwn eich helpu drwy eich cyfeirio at sefydliad allai
eich cefnogi i sicrhau eich bod yn cyflawni eich cyfrifoldebau fel
cyflogwr.

Mae’r Ddeddf Gwasanaethau Cymdeithasol a Llesiant (Cymru)
2014 wedi cynyddu eich opsiynau ar sut mae arian yn cael ei
wario ar ofal a chymorth e.e. gallwch nawr wario'r arian ar
gartref gofal neu gyflogi aelod o'ch teulu eich hun.

Cronfeydd cyfun

Mae cronfeydd cyfun yn ddefnyddiol pan fydd dau neu fwy o bobl
yn rhoi peth neu'r cyfan o'u harian cyllideb cymorth at ei gilydd i
brynu gofal a / neu gymorth yn rhatach, e.e. dau berson yn yr un
cartref yn cael yr un asiantaeth gofal / cynorthwywyr personol, nifer
o bobl sy'n mwynhau'r un gweithgareddau yn gallu prynu cymorth
yn rhatach i wneud pethau gyda'i gilydd.

A fyddaf yn gorfod cyfrannu at gost y gofal a’r cymorth?

Bydd asesiad ariannol yn cael ei gwblhau i weld os ydych angen
gwneud cyfraniad at gost eich gofal a’ch cymorth.

Mae’r asesiad ariannol yn golygu bod yn rhaid i ni fynd i fanylder
am unrhyw incwm rydych yn ei dderbyn, gan gynnwys budd-
daliadau lles a Iwfansau, a’r hyn sydd gennych fel cynilion.

Os byddai’n well gennych beidio cael asesiad ariannol, bydd yn
rhaid i chi gyfrannu’r swm mwyaf tuag at eich cynllun gofal a
chymorth, sydd ar hyn o bryd (2018-2019) hyd at £80 yr wythnos
(neu dalu’r union ffi ar gyfer eich gofal a chymorth os yw’n llai).

Ydw i’n gallu cael Cyllideb Cymorth ar gyfer offer cynorthwyol
neu addasiad i’r ty?

Os ydych wedi cael eich asesu ac angen offer arbenigol neu
addasiadau bach i’ch cartref (fel arfer o dan £1,000), mae’n bosibl
y bydd y Cyngor yn darparu’r rhain am ddim, neu mewn rhai
amgylchiadau, bydd yn rhoi Cyllideb Cymorth i chi dalu amdanynt
e.e. 0s bydd gennych reswm dilys i ddefnyddio cyflenwr gwahanol.
Gall Therapyddion Galwedigaethol yn y Cyngor eich helpu chi.
Os oes gennych Gyllideb Cymorth i'r diben hwn, yna bydd yr
offer/addasiad yn perthyn i chi a byddwch chi'n gyfrifol am ei
gynnal.

Lle ydw i’n gallu cael mwy o fanylion am Gyllidebau Cymorth
yn Sir Ddinbych?
e Un Pwynt Mynediad Sir Ddinbych ar 0300 456 1000

e Trefnu apwyntiad i weld rhywun yn eich Pwynt Siarad lleol.
Gall y Pwynt Mynediad Sengl roi'r manylion i chi

e Siarad gyda’ch Gweithiwr Cymdeithasol, Ymarferydd Gofal

Cymdeithasol neu Therapydd Galwedigaethol drwy ffonio
eu Tim yn uniongyrchol.

Pa ffynonellau gwybodaeth eraill sydd ar gael?

e Gwasanaethau Cymorth Cymunedol
Un Pwynt Mynediad 0300 456 1000
Argyfyngau y tu allan i oriau 0345 053 3116

e Carers UK - sut ydw i'n cael Taliad Uniongyrchol
(www.carersuk.org)

e Cyngor ar Bopeth - defnyddio Taliadau Uniongyrchol ar
gyfer gofal (www.citizensadvice.org.uk/wales)

e Dewis Cymru -y lle i gael gwybodaeth am les yng
Nghymru https://www.dewis.wales/

e Anabledd Cymru — eich pwynt cyntaf ar gyfer
gwybodaeth, sylwadau, barn a chyfleoedd ar gyfer cymryd
rhan mewn ymgyrchoedd ar gyfer cydraddoldeb i bobl
anabl http://www.anableddcymru.org

Dogfen ddrafft yw hon a fydd yn cael ei hadolygu ym mis
lonawr 2019.

Cysylltwch & Thim Cysylltiadau Cwsmeriaid os hoffech wneud
sylwadau ar y ddogfen i helpu gyda'r gwaith o ddatblygu
llyfrynnau canllaw newydd drwy

0800 032 1099 neu sylwadauAGC@sirddinbych.gov.uk

